
बृहस्पतिवार 5 दिसंबर, 2013/14 अग्रहायण, 1935 (शक)
राष्ट्रीय राजमार्ग-8 की मरम्मत
118. डॉ. ज्ञान प्रकाश पिलानिया: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या राजस्थान राज्य से होकर गुजरने वाले राष्ट्रीय राजमार्गों, विशेषकर राष्ट्रीय राजमार्ग-8 के विभिन्न खण्डों की स्थिति बहुत ही खराब है और छह लेन की सड़क बनाये जाने संबंधी परियोजना कब पूरी होगी;

(ख) यदि हां, तो क्या सरकार ने विगत तीन वर्षों तथा चालू वर्ष के दौरान उक्त राष्ट्रीय राजमार्गों की मरम्मत के लिए कदम उठाए हैं; और
(ग) यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(क) से (ग): राष्‍ट्रीय राजमार्गों का अनुरक्षण और मरम्‍मत एक सतत प्रक्रिया है तथा उनको उपलब्‍ध स्रोतों के माध्‍यम से यातायात योग्‍य स्‍थिति में रखा जाता है । तथापि, राष्‍ट्रीय राजमार्ग-8 के गुड़गांव-कोटपुतली-जयपुर सड़क खंड की हालत विशेष रूप से मानसून के दौरान बहुत खराब थी । वर्तमान में यह खंड रियायतग्राही के माध्‍यम से भारतीय राष्‍ट्रीय राजमार्ग प्राधिकरण के द्वारा रियायत करार के प्रावधानों के अनुरूप अनुरक्षित किया जाता है । रारा-8 के गुड़गांव-कोटपुतली-जयपुर तथा किशनगढ़-अजमेर-बीवर खंडों को छ: लेन वाला बनाने का कार्य लगभग क्रमश: जून और मार्च, 2014 में पूरा किए जाने की संभावना है ।  

